
V.ISSTITUTIO DACIAE QUARTAE PARTIS CENSUUM ANNALIUM

Universis et singulis principibus tam spiritualibus quam saecularibus, reverendissimisque ac
reverendis dominis archiepiscopis, episcopis necnon magnificis, generosis, nobilibus et famosis
palatinis, castellanis, consiliariis, dignitariis, tenutariis, baronibus, capitaneis, succamerariis et
quibusvis officialibus, terrigenis et eorum vicesgerentibus, haeredibus, advocatis, civitatibus
consulibus et earum communitatibus ac generaliter omnibus et singulis subditis nostris tam
spiritualibus quam saecularibus cuiuscunque status, dignitatis, praeeminentiae aut conditionis fuerint
bona quaecunque, tam spiritualia quam saecularia, videlicet civitates, oppida, villas, molendina
pecunialia, telonea aut pontalia, tabernas et quecunque alia bona quocunque nomine vocata habentibus,
et signanter in terra Maioris Poloniae et toto palatinatu Poznaniensi atque capitaneatu Wschowensi,
omnibusque districtibus eiusdem consistentibus sincere fidelibusque nostris dilectis gratiam nostram
regiam. Universitatibus vestris et vestrum cuilibet volumus esse significandum, quomodo dum cum
nostris consiliariis tam spiritualibus quam saecularibus in conventione Piotrkoviensi generali
novissime praeterita, pro festo sanctae Priscae [/8 I 1493] tenta et habita fuissemus congregati,
considerantes bella et pericula quae a variis hostibus et signanter tamen a Turcis et Thartaris regno et
dominiis nostris ex Dei permissione inferuntur. Ad quorum repressionem et tutelam licet variae causae
nobis sunt impedimento illa tamen etiam est, non mediocris quorum dominia et bona nostra regalia
fere omnia et paucis exceptis per nostros praedecessores variis personis subditis nostris sunt obligata.
Nosque usu et utilitate illorum, qua et nostrum statum curiamque nostram tenere et hostibus resistere
deberemus, carentes non possumus ad redemptionem et eliberationem dictorum bonorum nostrorum et
ad satisfaciendum oneribus tutelac communis sufficere volentes, itaque praefatae necessitati
reipublicae subvenire, extunc praefati consiliarii nostri tam spirituales quam saeculares necnon et
communitates, quarum nuntii ex omnibus terris praesentes intererant, moti fide et amore quem ad nos
et ad rempublicam gerunt, spontaneo et unanimi voto decreverunt et laudaverunt, ut pro exemptione
bonorum nostrorum regalium quibus res ea sustentari valeat, quilibet subditus noster tam spiritualis
quama saecularis cuiuscunque status et conditionis existat, quicumque sub eadem tutela communi
consistit etb de ea indiget atque participat, quartam partem censuum et omnium reddituum pecunialium
ex omnibus bonis suis quacumque, sive iure haereditario sive obligatorio vel quocumque alio modo
tenet et possidet, quicumque per integrum annum sibi aut alicui ex subditis praefatis nostris provenire
possit pro ipsa exemptione bonorum nostrorum regalium fideliter et vere det, contribuat et in manus
exactoris nostri per nos specialiter deputati de eadem quarta parte censuum, et omnium redditum
pecunialium totius et integri anni respondeat infra hinc, videlicet incipiendo a festo sancti Nicolai
proxime instanti [6 XII 1493] et usque ad festum Circumcisionis Domini proxime venturum [/ [ /494]
per unumquemque sive per quemlibet tam spiritualem quam saecularem subditum nostrum solvendum,
satisfaciendum et expediendum. Quapropter vobis et unicuique vestrum committimus et mandamus
omnino habere volentes, quatinus praefatam quartam partem censuum et omnium reddituum
pecunialium totius anni omnis et vestrum quilibet ex bonis vestris quacumque sicut supra diximus sive
iure haereditario sive obligatorio vel quocumque alio modo tenetis vel quilibet vestrum tenet perpetuo
vel ad tempus, infra tempus deteriatum et superius expressum exactoribus praefatis per nos ad hoc
deputatis solvatis et extradatis et quilibet vestrum solvat et extradat, iuxta decretum et laudum
pracfatorum omnium consiliariorum nostrorum tam spiritualium quam saecularium, necnon
communitatuum omnium terrarum regni nostri pro tunc indicta conventione praesentium sub poenis et
pignorationibus in ipsa re adiectis et statutis iam que mandavimus capitaneis nostris ut omnes
negligentes aut rebelles statim post festum Circumcisionis Domini proxime venturum [/ [ /494] ad
solutionem praefatae quartae partis censuum et omnium reddituum pecunialium per huiusmodi
pignorationes poenas cogant et compellant pro nostra gratia aliter non facturi. Datum Poznaniae feria
tertia proxima post festum sancti Martini anno Domini millesimo quadringentesimo nonagesimo tertio
[12 XTI 1493], regni nostri anno secundo. Relatio venerabilis Gregorii de Ludbrancz regni Poloniae
vicecancellarii.

* W rekopisie omytkowo. tam.
® Dalej przekreslone: atque.

Exactores quartae partis censuum:

Stanislaus Ymbier de Zayezerze in toto palatinatu Poznaniensi atque capitaneatu Wschowiensi
omnibusque districtibus eorundem. lanussius Lathalski in toto palatinatu Calissiensi et terra Naklensi
omnibusque districtibus. Andreas de Lubyen castellanus Brzestensis in terris et palatinatibus Brzestensi et
Iuniwladislaviensi omnibusque districtibus earundem. N. Gladzanowski in tota terra Lanciciensi omnibusque
districtibus eiusdem. Glowaczki capitaneus in terra Siradiensi et Wielunensi omnibusque districtibus
earundem. Bernhardus de Cozyry iudex terrac Sochaczoviensi in totis terris Rawensi, Sochaczowiensi,
Gostinensi omnibusque districtibus earundem. loannes Czyrski succamerarius Dobrzinensis in tota terra
Dobrzinensi et districtibus eiusdem. Derslaus de Szmogorzow capitaneus in toto districtu Radomiensi. Petrus
Baliczki in tota terra Sandomiriensi et omnibus districtibus eiusdem excepto Radomiensi in quo specialis
exactor est deputatus. Iacobus Plaza in tota terra Cracoviensi et omnibus districtibus eiusdem, capitaneus in
terris Lublinensi et Lukoviensi atque districtibus. Nicolaus Woyczeski in tota terra Chelmensi et districtibus.
Andrzych Camyaniecz in tota terra Belzensi et districtibus. Erburtus vexillifer in tota terra Premisliensi et
districtibus. Stanislaus Maldrzyk in tota terra Leopoliensi et districtibus. Cola succamerarius in Haliciensi
terra et omnibus districtibus. Nicolaus Bal in Sanocensi terra et districtibus. Szmiothanka subiudex in terra
Podoliae et districtibus.



